
Chimborazo - Allita   Yuyaita Quillcachishca   - Good Mind Scriptures

Levítico  24:12  Mandaj  Dios  imata  ruranata  huillangacamami,  chai  runataca
carcelpi churarcacuna.

Deuteronomio  18:6  Cancunapaj  llajtapi  causaj  levitaca  maijan  pueblopi
causacushca cashpapish paipaj  shungupi  Mandaj Dios agllashca pueblopi
causagrina munaita charishpaca chaiman rishpa,

Rut  1:18  Noemica  Rut  paihuan  rishataj  nishcamantami,  ña  mana  imata
ashtahuan nirca.

1 Crónicas 28:9 Salomón, ñuca huahualla. Cambaj yayapaj Diosmantaca pajta
anchuringuiman. Tucui shunguhuan tucui munaihuan paipajta rurangui. Pai
Mandaj  Diosca  tucuicunapaj  shunguta  callarishpami  ricun.  Imata  ruranata
yuyacushcatapish  tucuitami  yachan.  Can  paita  mashcashpaca  japinguimi.
Can paimanta anchurijpica paipish cantaca shitashcatami saquinga.

Nehemías  4:6  Tucuicuna  tucui  munaihuan  trabajacushcamantaca  pircataca
muyundijta tucui tucuchishpami, altomanca chaupicama pircarcanchij. 

Job   23:13  Ashtahuanpish  pai  imata  rurasha  nishcataca  ¿pitaj
shujtajyachingari? Pai munashcatami rurarca.

Proverbios  29:11  Rumi  shungu  runa  p'iñarishpaca,  shungu  yuyashcata
ruranllami. Ashtahuanpish yachaisapa runaca, jarcashpa upallachinmi.

Isaías  26:3  Mandaj  Dioslla,  quiquinpi  yuyaita  churashpa  chaitataj  rurashpa
catijtaca  quiquinmi  manataj  pi  cuyuchipaj  sumaj  causaipi  huaquichingui.
Quiquinpi shunguta churashcamantami chashna huaquichingui.

Marcos  5:15  Paicuna  Jesuspajman  chayashpaca,  legión  nishca  supaicunata
llujshichishca  runataca,  sano  yuyaiyuj,  churanacunatapish  churarishca
tiyacujta ricushpaca, achcatami mancharircacuna.

Lucas  8:35  Chaita  uyajcunaca  ima  tucushcata  ricungapajmi  shamurcacuna.
Paicuna  Jesuspajman  shamushpaca,  supaicunata  llujshichishca  runataca,
alli  yuyaiyuj  churanacunatapish  churarishca,  Jesuspaj  ñaupajpi  tiyacujta
ricushpaca achcatami mancharircacuna.

Hechos 17:11 Bereapi causajcunaca Tesalonicapi causajcunata yalli ashtahuan
alli  yuyaiyujcunami  carca.  Chashna  cashpami  paicuna  huillashcata  alli
uyashpa chashna cashcata mana chashna cashcata yachangapaj Taita Dios
Quillcachishcacunataca punllanta alli ricujcuna carca.

Hechos  20:19  Mana  crij  judiocuna  ñucata  llaquichijpipish,  llaquihuan
huacaihuanmi mana jatun tucushpalla Mandaj Jesuspajtaca ruracurcani.

Romanos 7:25 ¡Ñucanchij Mandaj Jesucristomantaca, Taita Diostami pagui nini!
Ñuca  yuyaihuanca  Dios  mandashcatami  rurani.  Shina  cajpipish  aichamari
juchapajta rurachinlla.

Romanos 8:6 Aichapaj munaita yuyanaca huañuimanmi apan. Ashtahuanpish
Espiritupajta yuyanaca alli causai, sumaj causaimanmi apan.



Romanos 8:27 Ashtahuanpish shungucuna yuyashcata callarishpa ricuj Diosca,
paipaj Espíritu imata yuyacushcataca yachanmi. Espiritumi, Dios munashca
shina jucha illajcunamantaca mañaracun.

Romanos 11:34 Chaimanta ¿pitaj  Jatun Diospaj yuyaitaca entendirca? Mana
cashpaca ¿pitaj paipaj cunajca cashca canga?

Romanos  12:2  Cai  pachapaj  cajcuna  shina  rurashpa  ama  cushicuichijchu.
Ashtahuanpish  cancunapaj  yuyaita  mushujyachirashpa,  shujtaj  causaita
causaichij. Chashna cashpami Diospaj munai ima cashcata, ima mana paipaj
munai cashcata, ima shina cashcatataj alli agllai tucunguichij.

Romanos 12:16 Cancunapurapica shuj shinalla caichij, ama jatun tucuichijchu.
Ashtahuanpish  mana  jatun  tucushcacunahuan  tandanacuichij.  Quiquin
yuyaillapica, yachajmi canchij ama yuyaichijchu.

Romanos  14:5  Maijanca  shuj  punllallami,  shujtaj  punllacunamanta  yalli  alli
ninmi. Maijanca tucui punllacuna chai shinallatajmi ninmi. Cada quiquin ima
shina yuyashca shina sinchi catichun.

Romanos  15:6  Chashna  cashpami  shuj  shinalla,  shuj  rimashca  shinallapi
ñucanchijta Mandaj Jesucristopaj Dios Yayataca jatunyachinguichij.

1 Corintios 1:10 Huauquicuna, cancunataca ñucanchijta Mandaj Jesucristopaj
shutipimi rogani. Cancunapurapi chaupirinacui ama tiyachun, tucuicuna chai
shinallataj rimaichij. Yuyanapi, ruranapipish tucuicuna tandalla chai shinataj
caichij.

1  Corintios  2:16  Jatun  Diospaj  yuyaitaca  ¿pitaj  yacharcari?  Paitaca  ¿Pitaj
yachachingari? Ñucanchijca, Cristopaj yuyaitami charinchij.

2 Corintios 7:7 Mana pai shamujllapichu cushicunchij. Ashtahuanpish cancuna
paita  cushichishcamanta,  ñucata  ricunaihuan  cashcamanta,  llaquilla
cashcamanta,  ñuca  munashcata  rurashun  nicushcata  pai  huillajpipishmi,
ashtahuan cushicurcani.

2 Corintios 8:12 Maijanpish tucui shunguhuan ima charishcata cujpica, Diosca
chasquinllami. Diosca imata mana charishcataca mana mañanchu.

2  Corintios  9:2  Cancuna  tucui  shunguhuan  cusha  nishcataca  yachanimi.
Chaimantami  Macedoniacunamanca  Acayapi  causajcunapish  sarun
huatamantami  cungapaj  allichicuncuna  nishpa  cushicushpa  parlarcani.
Cancuna  chashna  rurana  yuyailla  tucushcata  yachashpami,  paicunapish
chaupi yallicuna ñucanchijpish chashnallataj rurashunchij nircacuna.

2 Corintios 13:11 Tucuimanta yallica huauquicuna cushicuita charichij, allitaj crij
canaman  chayaichij,  caishuj  chaishuj  cushichinacuichij,  shuj  shinalla
yuyaichij,  sumajta  causaichij.  Chashna  cajpica  sumaj  causaitapish,
c'uyaitapish cuj Diosca cancunahuanmi canga.

Efesios 4:23 Cancunapaj shungutapish, yuyaitapish mushujyachichij.
Filipenses  2:2,3  chai  shinallataj  cashcata  yuyashpa,  chai  c'uyaillahuantaj

c'uyanacushpa,  shuj  munailla,  shuj  shinalla  yuyashpa  ñucata  ashtahuan
cushichipaichij.  3  Imata  rurashpapish  mishanacushpa  yanga  jatun
tucunapajllaca  ama  ruraichijchu.  Chaipaj  randica,  ama  jatun  tucushpa



caishujcunaca canta yalli cashcata yuyashpa, caishuj chaishuj c'uyanacuichij.
Filipenses 4:2 Evodiata, Sintiquetapish Mandaj Jesuspi shujlla cashcamantaca

shuj yuyailla tucuchunmi rogani.
Filipenses  4:7  Chashna  rurajpimi  pipish  mana  yachaipaj  Diospaj  sumaj

causaica,  cancunapaj  shungucunata,  cancunapaj  yuyaicunatapish  Cristo
Jesuspi huaquichinga.

Colosenses  3:12  Dios  agllashca  jucha  illajcuna,  pai  c'uyashcacuna
cashcamanta shungumanta llaquij canata, cuj canata, mana jatun tucushca
canata, manso shungu canata, mana p'iñarij canata churarichij.

2  Tesalonicenses  2:2 Cancuna allita yuyacushcataca pi jahualla cuyuchichun
ama  saquinguichij.  Espiritumi  huillan  nishpa,  shimihuan  rimashpapish,
ñucanchij  quillcashca  shina  tucushpa,  Mandaj  Jesús  shamuna  punllaca
ñamari caillapi nijpipish ama mancharinguichij.

2 Timoteo 1:7 Diosca ñucanchijmanca, manchana yuyaita cuj espiritutaca mana
cushcachu.  Ashtahuanpish  poderta  cuj,  c'uyaita  cuj,  quiquinllataj  jarcarij
canata cuj espiritutami cushca.

Tito 2:6 Shinallataj chairaj c'aricunatapish alli yuyaiyujcuna cachun yuyachishpa
rimai.

Hebreos   8:10  Chai  punllacuna  q'uipaca,  israelcunaman  cusha  nishpa  ari
nishcaca cashnami canga. Ñuca mandashcacunataca paicunapaj yuyaipimi
churasha,  paicunapaj  shungupimi  quillcasha.  Chashna  rurashpaca,
paicunapaj  Diosmi  casha,  paicunapish  ñuca  pueblomi  cangacuna  (ninmi
Jatun Diosca)

1 Pedro 1:13 Chaimanta alli yuyaihuan chumbillirishca shina caichij, alli yachaj
caichij.  Jesucristo shamujpi  mana c'uyaipajta c'uyashcata chasquishcaman
chayana yuyailla caichij.

1 Pedro 5:2 Dios cancunaman mingashca canlla ovejacunataca alli  michichij,
ama cuidachun nishcallamanta cuidaichijchu. Ashtahuanpish Dios munashca
shina cuidanata munashcamanta cuidaichij. Cullquita japinga raicullaca ama
ruraichijchu. Ashtahuanpish ama q'uillashpalla ruraichij.

2 Pedro 3:1 1C'uyashca crijcuna, caihuanca ishqui cutinmi quillcani. Ishquindij
quillcapitajmi alli yuyachishpa cunashpa mapata ama yuyachun quillcani.

Apocalipsis  17:9 Caica alli entendij yachaisapallami entendi tucunapajmi: Chai
canchis  umacunaca,  canchis  urcucunami.  Chai  urcu  jahuapimi,  huarmica
tiyacun.

